
 

ᕿᑭᖅᑖᓗᒃ ᑯᐊᐳᕇᓴᒃᑯᑦ ᑐᓂᓯᔪᑦ $1 ᒥᓕᔭᓂᒃ ᓂᖏᕈᑎᓂᒃ ᕿᑭᖅᑕᓂᒃᑯᓐᓄᑦ 

(ᐆᑦᑑᕝᕙ 5, 2016-- ᐃᖃᓗᐃᑦ, ᓄᓇᕗᑦ) ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ (ᕿᑭᖅᑕᓂ) ᑐᓂᔭᐅᖅᑲᐅᔪᑦ 

ᐊᕐᕌᒍᑕᒫᕐᓯᐅᒻᒥᒃ ᑲᑎᒪᓂᖓᓂ ᐅᓪᓗᒥ $1,063,157 ᒥᓕᔭᓂᒃ ᓇᖕᒥᓂᖁᑎᒋᔭᖓᓂᒃ ᑲᑐᔾᔨᖃᑎᒌᓂᒃ, 

ᕿᑭᖅᑖᓗᒃ ᑯᐊᐳᕆᓴᓐ (QC). 

ᑖᓐᓇ ᑐᓂᔭᐅᖅᑲᐅᔪᖅ ᕿᑭᖅᑕᓂᒃᑯᓐᓄᑦ ᓂᖏᖅᑕᐅᑎᓄᑦ ᐊᑐᐊᒐᖃᕐᓂᖏᓐᓄᑦ ᑲᔪᓯᑎᑕᐅᓚᐅᖅᑐᒥᒃ 

ᐱᓕᕆᖃᑎᒌᓐᓂᖏᓐᓄᑦ ᐊᒻᒪᓗ ᑲᔪᓯᑎᑕᐅᓪᓗᓂ ᑕᒪᒃᑮᓐᓄᑦ ᕿᑭᖅᑖᓗᒃ ᑯᐊᐳᕇᓴᒃᑯᑦ ᐊᒻᒪᓗ 

ᕿᑭᖅᑕᓂᒃᑯᑦ ᑲᑎᒪᔨᖏᓐᓄᑦ ᕕᑉᕗᐊᓕ 2016-ᒥ. 

“ᒫᓐᓇ ᖁᕕᐊᓱᐊᓇᒻᒪᕆᑦᑐᖅ ᐊᕕᑦᑐᕐᓯᒪᓂᕐᒥ ᓄᓇᒋᔭᑦᑎᓐᓂ, ᐱᖕᒪᕆᐅᕗᖅ ᑲᑐᔾᔨᖃᑎᒌᖁᑎᕗᑦ 

ᐃᖅᑲᓇᐃᔭᖃᑎᒌᖃᑦᑕᕆᐊᖃᕐᓂᖏᑦ ᓴᖅᑭᖅᑐᖃᖃᑦᑕᖁᓪᓗᒍ ᐱᐅᓂᕐᐹᒥᒃ ᐃᓄᖕᓄᑦ ᐱᔨᑦᓯᑕᑦᑎᓐᓄᑦ. 

ᕿᑭᖅᑕᓂᒃᑯᑦ ᐊᐅᓚᑦᓯᒍᓐᓇᓂᐊᓕᕐᒥᔪᑦ ᐃᓅᓯᕐᒧᑦ ᒪᑭᒪᔾᔪᑎᒃᓴᓂᒃ ᐱᓕᕆᐊᒃᓴᑎᒍᑦ ᐊᒻᒪᓗ ᐱᓇᓱᐊᒐᑦᓴᓂᒃ 

ᓄᓇᓕᖕᓄᑦ ᑭᒡᒐᑐᖅᑕᑎᓐᓄᑦ ᑕᑉᕙᓐᖓᑦ” ᐅᖃᖅᑐᖅ ᕿᑭᖅᑕᓂᒃᑯᑦ ᐊᖓᔪᖅᑳᖓ, ᐲᔭᐃ ᐊᕿᐊᕈᖅ. 

“ᕿᑭᖅᑖᓗᒃ ᑯᐊᐳᕇᓴᒃᑯᑦ ᐅᐱᒍᓱᑦᑐᒻᒪᕇᑦ ᑲᔪᓯᑎᑦᓯᑦᓯᐊᓚᐅᕐᓂᕐᒥᓂᒃ ᐊᕐᕌᒎᖅᑲᐅᔪᒥ, ᐅᐱᒍᓱᑦᑐᒍᑦ 

ᐃᑲᔪᕈᓐᓇᓂᑦᑎᓐᓂᒃ ᕿᑭᖅᑕᓂᒃᑯᓐᓂᒃ ᐃᑲᔫᑕᐅᔪᓐᓇᖔᕐᓂᐊᓕᕐᒥᔪᒥᒃ ᐊᑎᖃᖃᑕᐅᔪᖁᑎᑦᑎᓐᓄᑦ 

ᐊᕕᑦᑐᕐᓯᒪᓂᕆᔭᑦᑎᓐᓂ” ᐅᖃᖅᑐᖅ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ ᐃᒃᓯᕙᐅᑕᖅ ᓕᕙᐃ ᐹᓇᐹᓯ. 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑲᑐᔾᔨᖃᑎᒌᑦ ᑭᒡᒐᖅᑐᐃᔪᑦ 13-ᓂᒃ 

ᓄᓇᓕᖕᓂᒃ ᕿᑭᖅᑕᓂ ᓄᓇᖓᓂ. ᕿᑭᖅᑖᓗᒃ ᑯᐊᐳᕇᓴᒃᑯᑦ ᓇᖕᒥᓂᖁᑕᐅᔪᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ 100% ᐃᓄᐃᑦ ᓴᖅᑭᑦᓯᒪᔭᖓ ᑯᐊᐳᕇᓴᓐ ᓴᖅᑭᖅᑕᐅᓚᐅᖅᑐᖅ 1983-ᒥ 

ᐃᖅᑲᓇᐃᔮᒃᓴᖃᖅᑎᑦᓯᖁᓪᓗᒍ ᑮᓇᐅᔭᓕᐅᕈᑎᒃᓴᓂᓪᓗ ᐃᓄᖕᓄᑦ ᕿᑭᖅᑕᓂ ᓄᓇᖓᓂ. 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᔪᐊᓇ ᐊᕙ 

ᑐᑭᒧᐊᒃᑎᑦᑎᔨᐅᓚᐅᐱᓪᓚᑦᑐᖅ ᑐᓴᐅᒪᔾᔪᑎᓕᕆᔨᒃᑯᓐᓂ 

ᐅᖄᓚᐅᑖ: (867) 975 8439 

ᐊᑭᖃᓐᖏᑦᑐᖅ: 1-800-667-2742 

ᐃᕐᖐᓐᓈᕈᑖ: jawa@qia.ca  

